
SARS e fa temošo ka ga dikeme tša pušetšo ya tefelo ya  

bomenetša  
  

Tshwane, 8 Disemere 2021 – Ditirelo tša Motšhelo tša Afrika Borwa (SARS) di lemogile 

palo ya ditiragalo tša bomenetša le diphetogo tšeo di sa dumelelwago tša ditsebi tša 

motšhel le/goba diprofaele tša balefela motšhelo tša eFiling di dirilwe ka maikemišetšo 

a go foretša SARS le balefela motšhelo bao ba amegago.   

 

Ditiragalo tše tša bofora di dirwa ke batho bao ba fihlelelago diprofaele go eFiling ka 

bomenetša bja go ekiša di imeile goba tša bobe tša go fetoša dintlha tša go panka tša 

molefela motšhelo tša maleba go dira phetišetšo ya dipušetšo tša ditefelo. Batho ba ba romela 

dipušetšo tša motšhelo tša bofora go dira dipušetšo tša ditefelo. 

 

SARS e tšea magato ka moka ao a hlokegago go fetšiša kutso ya mekgwatšhomo ya 

tshedimošo gomme ga go na bohlatse bja go laetša gore SARS e ka ba e hlasetšwe, gomme 

e dula e šireletšegile.  

 

Mo bekeng ya go feta, diphetogo tše mmalwa di phethagaditšwe go katološa botshephegi 

bja mekgwatšhomo ya SARS. Diphethogo tše di akaretša tshepetšo ya go eletša ditsebi tša 

motšhelo ge phihlelelo ya bona ya diprofaele tša molefela motšhelo/moreki e tlošitšwe 

gammogo le motšhelo wa letseno la mong wo o kaonafaditšwego le tshepetšo ya ngwadišo 

ya eFiling, magareng ga tše dingwe. Di dirilwe go thatafaleša dimenetša go hwetša 

tshedimošo le go dira bomenetša.    

 

Go šireletša diprofaele tša eFiling, ditsebi tša motšhelo di kgopelwa go tiišetša gore 

tshedimošo ya profaele ga e abelanwe le bašomi ka bona goba dikhamphani.  Badiriši ka 

moka ba eFiling ba fihlelela mošomo goba dikhamphani di swanetše go lekolwa 

kgafetšakgafetša gomme mo go hlokegago gore phihlelelo ya mošomi e fedišwe, kudu ge 

mošomi a tlogela mošomo goba khamphani, setšhaba se kgopelwa gore se hlokomele ka 

mehla bakeng sa dikeme tša boforetši bja imeile tšeo di nyakago abelano ya tšhupetšo le 

dintlha tša go panka.  

 

Ditiragalo tša bofora goba diphetogo tšeo di sa dumelelwago tša diprofaele tša eFiling di ka 

begwa go SARS Anti-Corruption le Fraud Hotline go 0800 00 2870. Balefela motšhelo 

le ditsebi tša motšhelo ba kgopela gore ba se diriše diplatfomo tša mafarafatlha a leago, a 

bjalo ka Facebook, go bega ditiragalo tše bjalo goba go bololla tshedimošo ya sephiri.    

 

Khomišinare wa SARS Mrn. Edward Kieswetter o rometše molaetša wa bogale go 

dimenetša tšeo di amanago le kgwebo ya bofora ya go menetša balefela motšhelo ba potego. 

O boletše gore, “E reng ke se tlogele motho a na le dipelaelo ka ga bokgoni le bogolo 

bja SARS bja go kgona go šomana le ditiragalo tše dintši tša tlaišo tša dimenetša tše. Ka 

tšhomišanommogo le dietšensi tše dingwe tša molao, SARS e tla dula e le komana madula a 

bapile go hwetša dinokwane tše. Se ga se matšhošetši fela, le a lemošwa.” 

 



Go hwetša tshedimošo enngwe, ka kgopelo ikgokaganye le SARSMedia@sars.gov.za 

